1JUAN 1:1 i 1JUAN 1:3

IN ACHTO
TAJCUILOLAMATZIN TEN
QUINIJCUILOHUILIJ IN
TATITANIL SAN JUAN PARA IN

TANELTOCANI DE NOCHI
SENMANAHUAC

In Tajtoltzin ten quitemaca nemilis

1 Namechtajcuilohuilia de Yejuatzin ten tech-
nextilico de aconi Totajtzin Dios, huan Yeju-
atzin yejua in Cristo ten ipa yetinemia achtopa
que nochi hualtzinehuac. Pero Yejuatzin nican
talticpac ticacque huan ticyequitztoyaj ica toix-
tololohuan. Huan ticyequitilijque huan ticma-
tocacque ya ica tomahuan. Yejuatzin Cristo in
Tajtoltzin ten quitemaca ne yec nemilis. 2 Porin
ne inemilistzin de Cristo monextijtzinoco nican
talticpac huan tejuan tiquitacque huan ticte-
tapohuijque de nojon chipahuac nemilistzin de
Cristo. Huan no tamechmatiltiaj namejuan de
nijin chipahuac nemilistzin ten amo queman
tamis. Ne nemilistzin de Cristo yetinemi ihuan To-
tajtzin Dios huan techmonextilijtzinoco ya nican
talticpac. 3 Huan tamechtapohuiaj nochi de Cristo
ten tiquitacque huan tamechtapohuiaj nochi de
Cristo ten ticacque ya para que ijcon no name-
juan xisepanpohuican tohuanme, ijcon queme
tejuan yec melau tisepanpohuij ihuan Totajtzin

Dios huan tisepanpohuij ihuan in Jesucristo Yeju-
atzin Iconetzin Dios. 4 Huan ijcén nochi nijin
tamechtajcuilohuiliaj para que ma ijcon cachi oc
momajxitijtiu namoyolpaquilis.

Dios Yejuatzin in tanextzin

5Huan yejua nijin in tanojnotzalis ten Jesucristo
techmachtij huan tamechmatiltia tejuan que to
Dios Yejuatzin yec melau chipactzin tanextzin
huan iixpantzinco Yejuatzin amo teyi ongac tajta-
col queme yesquia tayohuayanilot. 6 Huan como
tejuan tiquijtoaj que tisepanpohuij ihuan Yeju-
atzin huan tinemij oc tech in tajtacol den tay-
ohuayanilot, ijcuacon sayo tixolopijtitinemij san
huan amo teyi ticchihuaj ten melau. 7 Pero como
tejuan tinemij ica in chipactzin tanextzin de Dios
ijcon queme Yejuatzin yetinemi tech ne chipactzin
tanextzin, ijcuacon melau tisepanpohuij ya se
huan ocsé, huan iesyotzin de Jesucristo Iconetzin
Dios, yejua ne techchipautinemi de nochi tota-
jtacol. 8 Pero como tejuan tiquijtoaj que amo
ticpiaj tajtacol, ijjcuacon timocajcayahuaj tejuan
san, huan amo teyi ongac ten melau tech toyolijtic.

9 Huan Yejuatzin Yolmelahuactzin huan ipa
quichihuas tenica moyectencahuac. Ica ya nojon
como timoteluiliajica ne totajtacoluan ihuan Dios,
ijcuacon Yejuatzin techtapojpoluis den totajta-
coluan huan techchipautinemis de nochi pitzotic
ten ticpiaj. 19Huan como tejuan tiquijtoaj que amo
timotajtacolmacacque ya, jjcuacon ticchihuaj que
Yejuatzin queme yesquia tacajcayauque, huan
ijcén amo ticseliaj ne yec Tajtoltzin de Dios tech
toyolijtic.

2

Cristo totetajtohuijcatzin

1 Noconetzitzin, yejua nijin ten namechijcuilo-
huilia tech nijin amatzin para que ma amo ximota-
jtacolmacacan. Pero tacan acsa motajtacolmaca,
jjcuacon xicmatican que ticpiaj se naquen Totetaj-
tohuijcau nepa iixpantzinco Totajtzin Dios, huan
Yejuatzin ne in Jesucristo in Yolmelahuactzin.
2 Huan in Cristo technequixtiltico ica in miquilis
den totajtacoluan. Huan amo sayo de tejuan tota-
jtacoluan. Ta, no Cristo quixtahuac in tajtacol den
nochi in talticpacuani.

3 Huan tacdn tiquintacamatinemij in tanahu-
atilme de Dios, ijcuacon ticmatocque que tejuan
ticajsicaixmatque ya Dios. 4 Huan tacan acsa qui-
jtoa ijcuin: “Nejua niquixmatoc ya Dios”, huan
yejua ne amo quintacamatinemi in tanahuatilme
de Dios, ijcuacOon yejua ne sayo xolopijti san,
huan amo teyi ongac ten melau tech iyolijtic.
5 Huan naquen quitacamatinemi ten Dios qui-
monequiltia, yejua ne hueyi melau que quiajsi-
catasojta Dios ca nochi niyolo. Huan cuac titat-
acamatinemij ihuan Dios, ijcuacoOn cuali ticma-
tocque ya que tipohuij ihuan Yejuatzin. 6 Huan
como acsa quijtoa que yejua pohui huan quitaca-
matinemi Dios, jjcuacon monequi ma yejua ma
chipaucanemi ijcon queme Cristo chipaucanemic
nican talticpac.

Inyancuic tanahuatil

7 Nocnihuan, amo namechijcuilohuilia se
yancuic tanahuatil. Ta, namechijcuilohuilia de
ne tanahuatil ten ipa achtopa ya nanquipiayaj

ya cuac namejuan nanquineltocatihualajque.
Huan ne tanahuatil yejua in mismo Tajtoltzin de
Dios ten achtopa nanquicacque. 8 Huan axcan
namechtajcuilohuilia ica nijin tanahuatil de
tetasojtalis, queme yesquia yancuic tanahuatil.
Huan ne tetasojtalis ipa yec mochiutoc itech
Cristo; huan no axcan mochiutoc namotech.
Huan in tajtacol den tayohuayanilot panotoc
ya huan in yec melau tanextzin de Dios
techtahuilijtoc ya.

9 Huan como acsame quijtoaj que yejuan
yetinemij tech in tanextzin de Dios huan no
quitahuelitzinemij ninicniu, yejuan nojonques
yetinemij oc tech in tajtacol den tayohuayanilot.
10 Pero como acsame quitasojtatinemij ninicniu,
yejuan nojonques nemij ya ica in tanextzin
de Dios, huan amo quintojtopehuaj ocsequin
tech in tajtacol oc. 11 Huan como acsame
quitahuelitztinemij oc  ninicniu, yejuan
nojonques pohuij oc tech in tajtacol, huan
no yetinemij oc tech ne tajtacolnemilis den
tayohuayanilot. Huan yejuan amo no quimatij
can yohue porin in tajtacol den tayohuanilot
quinixpojpoyocuiltitoc.

12° Namejuan noconetzitzin, namechta-
jcuilohuilia porin Dios namechtapojpoluij ya
de namotajtacoluan, ica in chicahualis den
tocaytzin de Cristo. 13 Huan namejuan tetatme,
namechtajcuilohuilia porin nancajsicaixmatque
ya in Cristo ten ipa achtopa yetinemia ya desde
cuac nochi hualtzinehuac. Huan namejuan,
telpocame, no namechtajcuilohuilia porin
nanquitanilijque ya in amocuali Satanas. Huan

namejuan, coneme, no namechtajcuilohuilia
porin nancajsicaixmatque ya in Totajtzin Dios.

14 Huan namejuan tetatme, no namech-
tajcuilohuilia porin nancajsicaixmatque
ya in Cristo ten ipa achtopa yetinemia ya
desde cuac ne tzinpehuac nochi. Namejuan,
telpocame, no namechtajcuilohuilia porin no
nanyolmajsitocque ya huan nanquiselijque ya
in Tajtoltzin de Dios tech namoyolijtic huan no
nanquitanilijque ya in amocuali Satanas.

15 Huan no namechilia ijcuin: Amo Xictasoj-
tacan in tajtacolnemilis de nican talticpac nion
teyi ten ehua itech ne tajtacolnemilis. Porin
como nanquitasojtaj ne tajtacolnemilis de nican
talticpac, ijcuacon amo nanquitasojtaj in Tota-
jtzin Dios. 16 Amo teyi ongac tajtacolnemilis ten
hualehua de Totajtzin Dios. Ta, say0 hualehua
itech ne amocuali Satanas. Huan in tajtacolne-
milis techmactilisnequi nochi nijin: yejua ne tane-
jnequilis den pitzotic ten ehua itech in tonacayo;
huan yejua ne taixnejnequilis cuac quiyocolitaj
in toixtololohuan; huan yejua ne mohueyinequi-
lis ten ehua itech miac tataman de se quipix-
toc. Nochi nijin hualehua itech ne tajtacolne-
milis. 17 Huan nochi in tajtacolnemilis tantiu
ya ihuan nochi nijin tanejnequilis de pitzotic ten
itech pohui. Pero ne naquen quichiutinemi ten
quimonequiltia Dios, yejua ne nachipa yetotiu iix-
tenojtzinco Totajtzin Dios.

In tajtolme ten yec melau huan in tajtolme ten
xolopijyot san

18 Noconetzitzin, axcan tantiyohue ya in
tonalme. Huan namejuan nanquicacque ya
que hualasque acsame ten quixnamiquisque
in Cristo Jesus. Huan axcan namechyequilia que
monextijque ya miacque ten quixnamictinemij
in Cristo. Ica ya nojon cuali ticmatocque
ya que tantiyohue ya in tonalme. 19 Huan
ne ten quixnamictinemij in Cristo, yejuan
nojonques tohuan pohuiaj que taneltocani,
pero quisque huan mosecocauque de tejuan
ten titaneltocanij porin amo yec melau tohuan
pohuiaj. TajcOn ne taixnamiquini ma yec pohuinij
tohuanme, ijcuacon yejuan de yec melau ijcon
quisentocasquiaj tohuanme. Pero yejuan quisque
huan mosecocauque de tejuan den titaneltocani.
Huan ijcon mochihuac para ma yec mota que
yejuan amo queman yec poutinemiaj tohuanme.

20 Huan in Cristo namechtayocolij ya in Yecti-
catzin Espiritu de Dios itech namoyolijtic. Ica ya
nojon namejuan nanquimatij nochi in tamachilis
de Dios. 21 Huan axcan namechtajcuilohuilia
porin nanquimatij ya in melahuac Tajtoltzin de
Dios. Amo namechtajcuilohuilia porin amo nan-
quipiaj in melahuac Tajtoltzin de Dios. Ta,
cuali nanquimatij ya que amo teyi ongac tacaj-
cayahualis ten itech ehua in yec melahuac Taj-
toltzin de Dios.

22 Huan, caconi yejua ne tecajcayaucatagat?
Yejua ne se tecajcayaucatagat ten quijtoa que
Jesus amo Ye]uatzm in Cristo Temaqulxtquue
Yejua ne tacajcayaucatagat ten qulxnamlqul in
Cristo huan no quisenmajpehua in Totajtzin Dios
huan no quisenmajpehua Jesucristo, Yejuatzin



1JUAN 2:23 vii 1]JUAN 2:28

Iconetzin Dios. 23 Huan nochi neques ten quima-
jpehuaj Iconetzin Dios, yejuan nojonques amo no
pohuij ihuan Totajtzin Dios. Huan nochi neques
ten quiyequijtoaj que in Cristo Yejuatzin Iconetzin
Dios, yejuan nojonques yec poutinemij ihuan To-
tajtzin Dios.

24Jcayanojonxicyecpiacan tech namoyolijticin
melahuac Tajtoltzin de Dios, huan Xictacamatiy-
acan nochi nijin tajtolme ten nanquicacque ya
desde ne queman ya cuac yequinica namechtapo-
huijque. Huan como mocahua tech namoyoli-
jtic nochi nijin tajtolme, ijjcuacon namejuan cuali
nanpoutinemij ihuan in Cristo de Iconetzin Dios,
huanijconnonanpoutinemijihuan Totajtzin Dios.
25 Huan Jesucristo techyequilijtehuac nijin tajtol
de que Yejuatzin moyectencahuac ya de techax-
catilis in yec nemilis ten amo queman tamis.

26 Huan namechijcuilohuilia nochi nijin taj-
tolme huan ijcon namechmatiltia para que Xiquix-
matican neques ten quinequisque namechcaj-
cayahuasque. 27 Huan namejuan nanquipiaj
ya tech namoyolijtic in Yecticatzin Espiritu ten
namechaxcatilij ya Jesucristo. Ica ya nojon
amo monequi aca ma namechmachtis oc de Yec-
ticatzin Espiritu, porin in Yecticatzin namech-
machtia nochi tensa tataman. Huan Yejuatzin

namechmachtia nochi ten melahuac huan amo
tecajcayahua. Ica ya nojon xicsentocacan xictaca-

matinemican nochi ten namechmachtia in Yecti-
catzin Espiritu.

28 Huan axcan, nopiluantzitzin, xictacamatine-
mican huan ximajsitinemican ihuan in Cristo
para que ijcon nanquipiasque ne yolchicahualis

cuac Yejuatzin monextijtzinoquiu nican taltic-
pac. Huan para ma amo nanmopinautisque
queman ocsepa mohualuicas Yejuatzin in Jesu-
cristo. 29 Huan nanquimatocque ya que in Je-

sucristo Yolmelahuactzin. Huan no ximatocan
que nochi neques ten quichiutinemij ten Dios

quimonequiltia, yejuan nojonques teconehuan de
Dios.

3

Teconehuan de Dios

1 Xiquitacan san de queniu tel techtasojta in
Totajtzin Dios. Ica ya nojon Yejuatzin techtocaytia
tiiconehuan de Dios. Huan melau tejuan tiicone-
huan de Dios. Ica ya nojon in talticpactaca ten
amo taneltocaj, yejuan nojonques amo techix-
matij que tejuan tiiconehuan de Dios porin amo
no quixmatij Totajtzin Dios. 2 Notasojicnihuan,
axcan ya tiiconehuan de Dios, huan ayamo mon-
extia quenin tiyesque. Pero ticmatocque ya que
cuac Cristo monextijtzinoquiu, ijcuacon tejuan
titamatisque queme Yejuatzin tamati porin tiqui-
tasque in Cristo queme Yejuatzin cualnesi. 3Huan
nochi ne taneltocani ten quiyecchiaj que no
cualnesisque queme Cristo, yejuan nojonques
mochipautiyohue ninnemilis ijcon queme Jesu-
cristo chipactzin.

4 Huan nochi neques ten quichiutinemij in taj-
tacol, yejuan nojonques Dios quintechtia que eli-
huiscataca. Huan cuac se elihuistitinemi, ijcuacon
se motajtacolmaca. > Huan nanquimatocque
ya que in Cristo monextijtzinoco nican talticpac

para techajchihuilis totajtacoluan. Huan no nan-
quimatocque ya que amo teyi ongac tajtacol itech
Yejuatzin. 6Ijcon nochine taneltocani ten quitaca-
matinemij huan majsitinemijihuan Cristo, yejuan
nojonques amo quichiutinemij oc in tajtacol. Pero
nochi neques ten motajtacolmacatinemij, yejuan
nojonques amo queman quitilijque itanextilil-
isuan de Cristo nién no quixmatque in Cristo
Temaquixtijque. 7 Noconetzitzin, ma amo aca
namechcajcayahua. Porin neques ten quichiu-
tinemij ten Dios quimonequiltia, yejuan ne yec
yolmelauque ya ijcon queme Yejuatzin Yolme-
lahuactzin. 8 Huan nochi neques ten quichiutine-
mij in tajtacol, yejuan nojonques pohuij oc ihuan
in amocuali Satands. Porin in amocuali, yejua ne
ipa tajtacole desde cuac ayamo hualtzinehuac in
talticpac. Ica yanojon monextijtzinoco in Teconet-
zin de Dios para quinuejuelos in chicahualisme
den amocuali Satanas.

9Huan amo aca quichiutinemij in tajtacol como
yancuicayolij de Dios, porin ne iijyoyo de Dios yec
yetoc ya itech ninyolijtic. Huan yejuan amo huelijj
oc quichiutinemisque tajtacol porin yancuicay-
olque ya de Dios. 19 Huan moixmatij neques den
melau iconetzitzin de Dios ijcuin: nochi neques
ten pohuij ihuan Dios, yejuan nojonques quitaca-
matinemij ten Dios quimonequiltia huan quin-
tasojtatinemij nintasojicnihuan. Huan no moix-
matij ne den iconehuan den amocuali Satands
porin yejuan nojonques amo ijcon quichiutinemij.

Ma timosepantasojtacan se huan ocsé

11 Huan yejua nijin in tanojnotzalis ten achtopa
ya namechcaquiltijca de que ma timosenpanta-
sojtacan se huan ocsé. 12 Huan ma amo xicchi-
huacan queme ne tagat Cain quichihuac. Yejua
pohuiaya ihuan in amocuali Satanas; ica ya nojon
quimictij iicniu. Huan, ¢quey€ ne Cain quimictij
iicniu? Pues ne Cain quimictij iicniu porin ne Cain
quichiutinemic chihualisme ten pitzotic, huan
porin ne iicniu quichihuaya ten yec melahuac.

13 Nocnihuan, amo xicmoucaitacan cuac in
talticpactaca namechtahuelitasque. 14 Porin
tejuan ticmatocque ya que tiquisque ya den
chicahualis den miquilis huan tipanocque ya
para tiyecyetosque ya itech ne nachipa nemilis.
Huan cuali ticmatij que ijcon mochihuac porin
tiquintasojtaj in tocnihuan. Huan nochi neques
ten amo quitasojtaj ninicniu, yejuan nojonques
nejnentocque oc huan tzijtzicautocque oc tech in
chicahualis den miquilis. 15 Huan nochi neques
ten quitahuelitaj ninicniu, yejuan nojonques
temictiani ya. Huan ijcon namejuan cuali
nanquimatocque ya que in temictiani amo huelis
quipiasque tech ninyolijtic ne nemilis ten amo
queman tamis.

16 Huan tiquixmatque toni quijtosnequi in teta-
sojtalis ijcuin: Yejuatzin Cristo quitemacac nine-
milis huan Yejuatzin momiquilij toixpatca. Huan
no ijcon tejuan monequi ma tictemacasque tone-
milis para que ijcon tiquinpalehuijtinemisque in
tocnihuan. 17Huan sequin tocnihuan quipiaj miac
tenica motequipanosque nican talticpac. Huan
tacan yejuan quitasque se tocniu ten amo teyi
quipia, huan como amo quipalehuiaj, yejuan no-

jonques amo quipiasque tech ninyolijtic ne teta-
sojtalis de Dios como amo teyi ica quipalehuiaj.
18 Noconetzitzin, ma amo titetasojtacan sayé ica
totajtoluan san nidn sayod ica ten tiquijtoaj ica
tonenepil. Ta, de yec melau ma titetasojtacan ica
nochi ten ticchiutinemij.

Ma ticpiacan ne yolchicahualis iixpantzinco
Dios

19 Huan como ticpiaj ne tetasojtalis, ijcuacon
cuali ticmatocque ya de que tipohuij ihuan ne
yec melahuac Tajtoltzin de Dios. Huan ne teta-
sojtalis yejua ne techyolsehuis ya iixpantzinco
Dios, como toyolo amo techteluilia ica tensa tajta-
col. 20 Porin Totajtzin Dios ojcachi oc hueyi huan
que ne teluililis den toyolo porin Yejuatzin nochi
quimati ten ticchiutinemij. 21 Huan ijcén, notaso-
jicnihuan, como toyolo amo techteluilia ica tensa
tajtacol, pues ijcOn ticpiaj ne yolsehuilis iixpantz-
inco Dios. 22 Huan como toyolo amo techteluilia
oc ica tensa tajtacol, ijcuacon Yejuatzin tech-
mactilis nochi ten tictajtanisque, porin tiquin-
tacamatinemij nintanahuatiluan huan porin tic-
chiutinemij nochi ten Yejuatzin quimonequiltia.
23 Huan ne tanahuatil de Dios yejuan nijin: Ma
titacuautamatican ihuan ne tocaytzin den Iconet-
zin Dios, huan nijin Yejuatzin in Jesucristo. Huan
no ma timosepantasojtacan se huan ocsé ijcon
queme Yejuatzin technahuatilij ya. 2¢ Huan nochi
neques ten quitacamatinemij in tanahuatil de
Dios, yejuan nojonques majsitinemij ya ihuan
Yejuatzin huan Dios no inuan majsitinemi. Huan

ticmatocque ya que Yejuatzin yetica tech toyoli-
jtic porin Yejuatzin techtayocolij ya in Yecticatzin
Espiritu.

4

In Yecticatzin Espiritu huan in amocuali ejecame
ten quixnamiquij Cristo

! Notasojicnihuan, amo xiquinneltoquilican
nochi ne tamachtiani ten quijtoaj que yejuan
quipiaj in chicahualis de Dios. Ta, achto
Xiquinyectemolican nintamachilisuan de que
cox melau quipiaj in chicahualis de Dios 0so
amo. Porin miacque tamachtiani tacajcayahuani
nentinemij nican talticpac huan yejuan
quijtoaj que no tajtoaj itencopa Totajtzin Dios.
2 Huan cuali huelis nanquinixmatisque neques
tamachtiani ten quipiaj in Yecticatzin Espiritu tech
ninyolijtic. Nochi neques ten quiyecquijtoaj que
in Jesucristo monacayotijtzinoco nican talticpac
queme yec melau tagat, yejuan nojonques
quipiaj in chicahualis de Dios. 3 Huan nochi
ne tamachtiani ten amo quiyecquijtoaj que
Jesucristo monacayotijtzinoco nican talticpac,
yejuan nojonques amo quipiaj in Yecticatzin
Espiritu. Ta, yejuan quipiaj tech ninyolijtic ne
amocuali ejecame ten quixnamiquij in Cristo.
Namejuan nanquicacque ya que hualasque sequi
amocuali ejecame taixnamiquini de Cristo; huan
melau axcan nentocque ya nican.

4 Noconehuan, namejuan nanpohuij ya ihuan
Totajtzin Dios. Ica ya nojon nanquintanilijque
ya ne tamachtiani tacajcayahuani, porin Totajtzin

Dios yetica tech namoyolijtic huan Yejuatzin cachi
chicahuac huan ne amocuali ejecame amo quipiaj
chicahualis. 5 Huan yejuan ne tacajcayahuani
tamachtiani pohuij nican talticpac. Ica ya nojon
yejuan tajtoaj de tajtacolnemilis de nican talticpac
huan in talticpacuani quincaquiliaj. ¢ Pero tejuan
tipohuij thuan Dios. Ica ya nojon nochi neques
ten quixmatij Totajtzin Dios, yejuan nojonques no
techcaquiliaj. Huan nochi neques ten amo pohuij
ithuan Dios, yejuan nojonques amo techcaquiliaj
Huan ijcon cuali tiquixmatocque ya aconi quipiaj
in chicahualis ten melau huan aconi quipiaj in
chicahualis den amocuali ejecame ten sayo teca-
jcayahuaj.

Totajtzin Dios Yejuatzin ne tetasojtalis

7Notasojicnihuan, monequi ma timosepantaso-
jtacan se huan ocsé porin ne tetasojtalis hualeu-
toc de Totajtzin Dios. Nochi neques ten tetasoj-
tatinemij, yejuan nojonques tanextijtinemij que
yancuicayolque ya de Dios huan tanextijtinemij
que quixmatocque ya Totajtzin Dios. 8 Huan
nochi neques ten amo tetasojtatinemij, yejuan
nojonques tanextijtinemij que amo quixmatque
Totajtzin Dios, porin to Dios Yejuatzin tetasoj-
tatinemi. 9 Huan Dios technextilij ya ne itetasoj-
talistzin ijcuin: Dios techualtitanilij ya ne iyojtzin
Conetzin nican talticpac para ma tejuan ticpiacan
ne nachipa nemilis ica ne chicahualis de Cristo.
101n tetasojtalis de Dios monextijtinemi ijcuin, que
amo tejuan achtopa tictasojtacque Totajtzin Dios.
Ta, achto Yejuatzin techtasojtac tejuan. Huan
Yejuatzin techualtitanilij Niconetzin yojtzin para

ma Yejuatzin technequixtiltiqui ca in miquilis den
totajtacoluan.

11 Notasojicnihuan, como Dios ijcdn techtasoj-
tac, ijcuacoén monequi tejuan no ma timosepan-
tasojtacan se huan ocsé. 12 Amo queman acsame
quitacque Totajtzin Dios. Pero como tejuan tim-
osenpantasojtaj se huan ocsé, ijcuacon Totajtzin
Dios yecyetoc ya tech toyolijtic. Huan no ne teta-
sojtalis de Dios momajxitijtiu huan momoyautiu
tech toyolijtic.

13 Huan Totajtzin Dios techtayocolij ya in Yecti-
catzin Espiritu. Ica ya nojon ticmatocque ya que
tipohuij ihuan Cristo huan no ticmatocque que in
Cristo pohui tohuan. 14 Huan tejuan tiquitacque
ya in Cristo huan tamechmatiltiaj que in Tota-
jtzin Dios cualtitanic Niconetzin para ma Yeju-
atzin quinmaquixtiqui in talticpacuani. 15 Huan
nochi neques ten quiyecquijtoaj que Jesus Yeju-
atzin Niconetzin Dios, pues yejuan nojonques po-
huij yaihuan Dios huan itech ninyolijtic yecyetica
Totajtzin Dios.

16 Ica ya nojon tejuan ticajsicamatque ya huan
titacuautamatque ya de que Dios techtasojta.
Huan Totajtzin Dios tetasojta. Huan nochi neques
ten nentinemij ica ne tetasojtalis, yejuan nojon-
ques no majsitinemij ihuan Dios huan Dios no
ninuan majsitinemi. 17 Huan ijc6n momajxititiu
ne tetasojtalis para ma amo teyi ticpolocan tech
toyolijtic. Huan ijcon ticpiasque ne yolchicahualis
cuac techajsis ne tonal den hueyi tatzacuiltilis.
Huan tejuan monequi ma tinemican nican taltic-
pac ica ne tetasojtalis de Dios, ijcon queme Cristo

chipaucanemic ica tetasojtalis. 18 Porin campa
ongac tetasotalis, ompa amo ongac teyi moucayot.
Huan ne tetasojtalis ten momajxitij ya, yejua ne
quicalantamota ne moucayot. Huan in moucayot
cuica in tajyohuilis itech yejua san. Ica ya nojon
nochi neques ten quipiaj moucayot, yejuan nojon-
ques yec melau ayamo teyecajsicatasojtaj.

19 Tejuan tictasojtaj Dios porin Yejuatzin
achto techtasojtac. 20 Huan como acsa quijtoa
jjcuin: “Nejua nictasojta Dios”, huan yejua no
quintahuelita oc niicnihuan taneltocani, ijcuacon
yejua ne sayo xolopijti san. Huan como tejuan
amo tiquinyectasojtaj in tocnihuan taneltocani
ten tiquinyequitztocque ya, pues ijcon tejuan
amo no huelis tictasojtasque Totajtzin Dios porin
Yejuatzin amo huelis tiquitztinemij. 21 Yejuatzin
techmacac itanahuatil ijcuin: Nochi neques ten
quitasojtaj Dios, yejuan nojonques no monequi
ma quintasojtacan ninicnihuan.

)

Tejuan tictanilisque in tajtacolnemilis

1 Huan nochi neques ten tacuautamatinemij
de que Jesus Yejuatzin in Cristo Temaquixtijque,
yejuan nojonques yancuicayolque ya de Dios.
Huan nochi neques ten quitasojtaj Totajtzin Dios
ne Teiscaltijcatzin, yejuan nojonques no quintaso-
jtaj nochiitaneltocacahuan nochi ten Dios quinis-
caltij huan ten quinyancuicayolitij ya. 2 Huan
cuac tictasojtaj Dios huan ticchiutinemij ten Dios
technahuatilia, ijcuacon ticyecmatocque ya que
no tiquintasojtaj ne den niconehuan Dios. 3 Huan



1]JUAN 5:4 Xvi 1]JUAN 5:9

nestinemi que melau ticpiaj ne tetasojtalis de Dios,
cuacno tictacamatij yain tanahuatil ten Dios tech-

nahuatilia ma ticchiutinemican. Huan in tanahu-
atilme de Dios amo techmachililtia que cox semi

ohui para se quintacamatinemis. 4 Pero nochi
neques ten yancuicayolque ya de Dios, yejuan no-
jonques quitanilijtiyohue ya ne tajtacolnemilis de
nican talticpac. Huan ijcon ica totacuautamatilis
tictanilijtiyohue ya ne tajtacolnemilis. > Huan
nochi neques ten yec tacuautamatinemij que Je-
sucristo Yejuatzin ne Niconetzin Dios, yejuan no-
jonques quitanilijtiyohue ya ne tajtacolnemilis de
nican talticpac.

Techmatiltia de aconi Iconetzin Dios

6 Yejuatzin Jesucristo huala monextijtzinoco
nican talticpac huan moahuij ica at; huan no
quitemacac niesyotzin cuac momiquili tech in
cruztzin. Huan Jesucristo amo huala say6 para
moahuis san. Ta, no para quimimilos niesyotzin
tech in cruztzin. Huan in Yecticatzin Espiritu
techajsicamatiltia nijin ten mochihuacya. Porinin
Yecticatzin Espiritu tajtoa sayo ica ten melau. 7 Ne
eluiyactzinco yetocque eyi ten techajsicamatiltiaj:
In Totajtzin Dios, huan Niconetzin Dios yejua in
Tajtoltzin, huan in Yecticatzin Espiritu; huan nijin
eyl mosenijtoaj sansé san. 8 Huan nican talticpac
no yetocque eyin ten techajsicamatiltiaj: in Yecti-
catzin Espiritu, huan in atzin, huan in esti; huan
nijin eyin mosenijtoaj sansé san.

9Huan amo ticneltocajne ten techajsicamatiltiaj
den taca san. Pero ne ten Dios techajsicamatiltia,
yejua ne semi cachi hueyi, porin Dios techilia

sayo ne ten Yejuatzin quitac ya. Huan Totajtzin

Dios techmatiltia de ne Niconetzin. 10 Huan nochi
neques ten yec tacuautamatinemij ihuan Niconet-

zin Dios, yejuan nojonques quipiaj ya tech niny-
olijtic in Tajtoltzin tenica Dios quinajsicamatiltia.
Huan nochi neques ten amo yec tacuautamatij
ihuan Dios, yejuan nojonques quichihuaj que in
Yejuatzin queme yesquia se tacajcayauque san.
Porin yejuan amo quineltocaj ne ten Totajtzin
Dios quitetajtohuiltij huan techilijtoc de Niconet-
zin. 11 Huan yejua nijin in Tajtoltzin ten Dios
techajsicamatiltia: Dios techtayocolij ya in yec
nemilis ten amo queman tamis huan ne nemilis

hualeutoc de Cristo den Niconetzin Dios. 12Huan
nochi neques ten moaxcatiliaj Niconetzin Dios

tech ninyolijtic, yejuan nojonques moaxcatiliaj ne
yec nemilis nachipa. Huan nochi neques ten
amo moaxcatiliaj Niconetzin Dios tech ninyolijtic,
yejuan nojonques amo no moaxcatiliaj ne yec ne-
milis ten amo queman tamis.

Tanemililisme tenica tamis nijin tajcuilola-

magzin NN .
13 Nochi nijin namechijcuilohuilia namejuan

ten nantacuautamatij ihuan Niconetzin Dios para
ijcon xicyecmatican que nanquipiaj ya in yec ne-
milis ten amo queman tamis, porin nantacuauta-
matinemij ica ne chicahualis den nitocaytzin de
Cristo. 14 Huan no ticpiaj ya se hueyi yoltacuau-
tamatilis ihuan Dios porin ticmatij ya que como
tictajtaniliaj Dios tensd ijcon queme yejua in itane-
jnequilis de Yejuatzin, ijcuacon Totajtzin Dios
techcaquilia. 15 Huan como ticyecmatocque ya
que Dios techcaquilis den tonetatautilis, ijcuacon

no ijcon ticyecmatocque ya de que Dios techtay-
ocolis nochi ten tictajtanilisque.

16 Huan tacan namejuan nanquitaj se namoc-
niu de que motajtacolmacatoc ica ne tajtacol ten
amo ica se ixpolihuis, ijcuacon monequi ma xi-
ctatatautilican inahuactzin Yejuatzin huan ijcon
Dios quimactilis oc ne tocniu in nemilis de nican
talticpac como amo quichihuac ya se tajtacol
tenica se ixpolihuis. Pero ongac tajtacol ten
melau ica se ixpolihuis, huan ne taman tajtacol
amo namechyoltanemililtia ma xXictatautican Dios
para ma Yejuatzin quitapojpolui. 17 Huan nochi
in amocuali chicahualisme nochi yejuan cualcuij
tajtacol; pero ongac tajtacol ten amo ica se ix-
polihuis. 18 Ticyecmatocque ya que nochi neques
ten yancuicayolque ya de Dios, yejuan nojonques
amo motajtacolmacatinemij oc, porin Cristo in
Teconetzin de Dios quinyecpixtoc ya; huan in
amocuali Satands amo teyi hueliica quincojcocoa.
19 Tejuan ticyecmatocque ya que tipohuij ihuan
Dios, pero nochi in talticpacuani quinyecana oc
yejua in amocuali Satanas.

20 Huan ticyecmatocque ya que huala ya
Niconetzin Dios, huan Cristo techajsicamatiltico
ya huan techixmatiltico ya de Totajtzin Dios,
Yejuatzin in Yolmelahuactzin. Huan tipoutocque
ya ihuan in yec melau Dios; huan no tipoutocque
ya ihuan Jesucristo de Niconetzin Yejuatzin
Dios. Cristo in yec melau Dios huan no
quipixtinemi ne yecnemilis ten amo queman
tamis. 21 Noconetzitzin, cuali ximotachilican
den ne tatadiosme tamachiuchime. Ma ijcon
mochihua. Amén.

